
TA’LIM MUASSASALARI 
TARBIYACHILARINI KASBGA 
YO‘NALTIRIB O‘QITISHDA 
METODIK TAYYORGARLIGINI 
TAKOMILLASHTIRISH 
YUZASIDAN XALQARO 
TAJRIBALAR
Sultansaidova Mushtariy Abzalxanovna
Nizomiy nomidagi TDPU Maktabgacha ta’lim texnologiyasi kafedrasi 
o‘qituvchisi

Annotatsiya: Ushbu maqolada maktabgacha ta’lim muassasalari tarbiyachilarini kasbga yo‘naltirgan holda metodik 
tayyorgarligini takomillashtirishda mavjud muammolar, ularning yechimlari hamda amaliyotga keng tatbiqi yoritib beriladi. 
Jumladan, ushbu yo‘nalishda mavjud xalqaro tajriba va ularning samaradorligi tahlil etiladi.

Kalit so‘zlar: maktabgacha ta’lim muassasasi, innovatsiya, metodik tayyorgarlik, pedagogik amaliyot, psixologiya, kon-
sepsiya.

Abstract: This article will consider the existing problems, ways to solve them and a wide range of applications in improving 
the methodological training of teachers of preschool educational institutions in the field of profession. In particular, the 
existing international experience in this area and their effectiveness are analyzed.

Key words: preschool educational institution, innovation, methodological training, pedagogical practice, psychology, 
concept.

Аннотация: В данной статье будут рассмотрены существующие проблемы, пути их решения и широкий спектр 
применения в совершенствовании методической подготовки воспитателей дошкольных образовательных учреж-
дений по направлению профессии. В частности, анализируется имеющийся международный опыт в этом направ-
лении и их эффективность.

Ключевые слова: дошкольное образовательное учреждение, инновация, методическая подготовка, педагогиче-
ская практика, психология, концепция.

KIRISH
Mamlakatimizda amalga oshirilayotgan keng qamrovli islohotlar hozirgi kunda mamlakatimizning iqtisodiy, 

siyosiy va ijtimoiy rivojlanishida barqaror yo‘lni tanlab olishga xizmat qilayotgan bo‘lsa, bu davr mobaynida eng 
dolzarb sanalayotgan masalalardan biri yetuk kadrlarni tayyorlash bo‘lib kelmoqda.

 O‘zbekiston Respublikasi Prezidenti Shavkat Mirziyoyev 2017-yil 19-oktyabr kuni maktabgacha ta’lim 
tizimini tubdan takomillashtirish masalalariga bag‘ishlab o‘tkazilgan yig‘ilishda “Qaysi sohani olmaylik biz 
zamonaviy yetuk kadrlarni tarbiyalamasdan turib biron-bir o‘zgarishga, farovon hayotga erisha olmaymiz. 
Bunday kadrlarni, millatning sog‘lom genofondini tayyorlash, avvalo, maktabgacha ta’lim tizimidan boshlanadi”, 
deya ta’kidladi. Natijada, anglashimiz zarurki, ushbu sohada maktabgacha ta’lim muassasalari tarbiyachila-
rining yangi avlodini keng dunyoqarash, mustaqil va kreativ fikrlovchi, ma’nan va axloqan yetuk, zamonaviy 
bilimlarga ega, umuminsoniy va milliy qadriyatlarni anglagan holda shakllantirishimiz lozim. 

Maktabgacha ta’lim tarbiyachilari ayni kunda yosh avlodga munosib ta’lim-tarbiya berish asnosida ularni 
bevosita ma’lum bir hunarga yo‘naltirishi va malakali mutaxassis bo‘lib yetishishi uchun dastlabki poydevorni 
yaratishni asosiy vazifasi sifatida anglamog‘i zarur. 

“Kasb” atamasiga pedagogika fanidan izohli lug‘atda quyidagicha izoh keltirilgan: “Kasb – maxsus tayyor-
garlik va ish tajribasi natijasida ma’lum bir sohada kasbiy faoliyatni amalga oshirish uchun nazariy bilimlar 
majmuasini, amaliy ko‘nikma va malakalarni egallagan, uni jismoniy imkoniyat, aqliy qobiliyat va yuridik 
huquqlarini ta’minlovchi insoniy faoliyatning turidir”1.

Ushbu sohada yuqori samaraga erishish maqsadida ko‘plab olimlar hamda pedagoglar, ya’ni, A. E. Mudrik, 
V. A. Slastenin, Yu. K. Babinskiy, E. Yuzlikayeva, Sh. Shodmonova, A. Axrorova, M. O. Ashurov, A. I. Bugi-
yevalar ilmiy-tadqiqot faoliyatini olib borishgan. Jumladan, professor J. Hasanboyev bo‘lajak mutaxassislarni 
tayyorlashda kasbiy faoliyatga e’tibor qaratadi va kasbiy faoliyatga quyidagicha ta’rif beradi: “Kasbiy funksiya – 
tegishli o‘quv muassasalarining bitiruvchisiga tegishli bo‘lib, shaxsning hayotda egallagan sohasida faoliyat 
ko‘rsata olish, o‘z kasbi doirasida bilimlarini o‘zlashtirish va ularni og‘ishmay amalda joriy eta olish faoliyatidar”.

Shu jumladan, olim B. X. Raximov o‘z tadqiqotida bo‘lajak tarbiyachilarni kasbiy madaniy munosabatlarini 
tadqiq etgan va uning fikricha, kasbiy madaniy munosabatlar shaxslararo amal qiladigan, ijobiy munosabatlar 
yechimiga erishishda asosiy vosita vazifasini bajaradi va shaxs faoliyatini takomillashtirishga xizmat qiladi.

E. V. Bondarevskaya, A. I. Piskunov, M. V. Rozovlarning fikriga binoan, tarbiyachining kasbiy kompe-
tensiyasi bilan bog‘liq madaniyat kabi hodisa – rivojlanish uchun asos tarbiyachining kasbiy kompetensiyasi, 
umuman olganda, tarbiya jarayonida uning shaxsini rivojlantirish, ta’lim, shuningdek, uning ijodiy shaxs sifatida 
shakllanishiga uzviy bog‘liqdir.

TAHLIL VA MUHOKAMA
Maktabgacha ta’lim tizimi Koreya Respublikasida 3 turga bo‘linadi:
■ Yasli – 4 yoshgacha.
■ O‘rta guruh – orinidzip, 3–5 yosh.
■ Katta guruh – yuchivon, 5–7 yosh.
Koreya Respublikasida maktabgacha ta’lim tizimida tarbiyachilar tarbiyalanuvchilarni butunlay erkinlik aso-

sida tarbiyalab, bolalar o‘zi xohlagan va yoqtirgan narsasini olishi, o‘ynashi va uni qayta yig‘ishi mumkin. Ular 
hech qachon tarbiyachilaridan rad javobini olmaydi, jazolanmaydi. Doim erkin fikrlashi talab etiladi. Koreya 
Respublikasida bolalar 3 yoshdan turli o‘yinlar hamda aqlni charxlovchi o‘yinchoqlar yordamida kasbga yo‘nal-
tirib tarbiya qilinadi. Shu bilan birga, tarbiyachilar har hafta bolalar kasblari ko‘rgazmalarini, tarbiyalanuvchilar 
yasagan qo‘l mehnati ijod na’munalari ko‘rgazmalarini tashkil etadi va uni muntazam ravishda yoritib, bolalarni 
rag‘batlantirib boradi. Bunday usul orinidzip tarbiyalanuvchilariga ijobiy ta’sir ko‘rsatadi.

Yevropa mamlakatlarida, xususan, Germaniyada barcha maktabgacha ta’lim muassasalarida mavjud 
bo‘lgan o‘qitish hamda kasbga yo‘naltirishning eng samarali metodi sifatida “Fryobel” metodi qo‘llaniladi. 
Ushbu metodga binoan bolalar faqat o‘zlari qiziqqan soha bilan shug‘ullanadi. Fridrix Froebel kichkintoylar 
uchun birinchi ta’lim tizimlaridan birini ishlab chiqdi. Uning asosiy g‘oyasi shundaki, barcha bolalar iste’dodli 
va noyobdir, lekin har bir bolaning qobiliyatlari har xil ko‘rinishda namoyon bo‘ladi va har xil faoliyat turlariga 
qaratilgan. Shuning uchun bolalarni xuddi shu narsani qilishni dasturlash mumkin emas, har bir bola individual 
yondashuvga ega bo‘lishi kerak. Tarbiyachilar maktabgacha yoshdagi bolalarning xatti-harakatlarini kuzata-
dilar, ularning turli o‘yinlarda ishtirok etishlarini nazorat qiladi, dunyoqarashini rivojlantiradilar, ammo bolaning 
shaxsiy qobiliyatlari, uning qiziqishlari va afzalliklariga ustuvor ahamiyat beriladi.

Rossiya Federatsiyasida maktabgacha ta’lim muassasalari tarmog‘ini qurish an’anaviy bolalar bog‘chalari 
bilan bir qatorda maktabgacha ta’lim muassasalarining quyidagi shakllarini institutsionalizatsiya qilishni o‘z 
ichiga oladi:

● bola va ota-onaning birgalikda qisqa muddatli qolish guruhlari (“bola-ota-ona”, “onam bilan bolalar 
bog‘chasi”, “o‘yinni qo‘llab-quvvatlash markazi”, “moslashuv guruhi” va boshqalar.), bolalar bog‘chalari 
bazasida, bolalar ijodiyoti markazlarida, yosh bolalar bilan ishlash uchun maxsus markazlarda yoki 
psixologik-pedagogik markazlarda tashkil etilgan;

● kasanachilik ta’lim guruhlari (“bola va enaga”, “repetitor guruhlari”, “oilaviy guruhlar”, “mini-bolalar 
bog‘chasi” va boshqalar.), ota-onalar tomonidan uyda yoki shu maqsadda maxsus ijaraga olingan 
turar-joy kvartiralarida tashkil yetilgan;

● bolaning bolalar bog‘chasida yoki boshqa ta’lim muassasasida yoki maktabgacha ta’lim dasturi amalga 
oshiriladigan tashkilotlarda qisqa muddatli guruhlar.

1 Muallifdan. 

mukammal va oson o‘zlashtirishga yordam beradi.

TAKLIF VA XULOSA
Yuqoridagi tahlil hamda mulohazalardan kelib chiqib, O‘zbekiston Respublikasida faoliyat yuritayotgan 

maktabgacha ta’lim muassasalarining tarbiyachilarini kasbga yo‘naltirib o‘qitishda “Fryobel” metodidan foyda-
lanish maqsadga muvofiq bo‘lar edi. Shu bilan bir qatorda, pedagogik mahorat modeli asosida faoliyatni yo‘lga 
qo‘yishi tavsiya etiladi.

 

1-rasm. Pedagogik mahorat modeli.

Yuqorida keltirilgan chizmaga asosan, bo‘lajak tarbiyachilarni kasbiy faoliyatga tayyorlashda pedagogik 
amaliyotni texnologik yondashuvga asoslanib, bir butunlikda tashkil etilsa hamda ularning pedagogik mahorat-
lari oshirib borilsa samarali natija beradi.

